
GOUVÈNÈ HOCHUL ANONSE AKÒ TRAVAY 5 ANE AVÈK ASOSYASYON 
ANPLWAYE FONKSYON PIBLIK  

  
Akò avèk CSEA a kouvri plis pase 52,000 anplwaye Eta New York, youn nan pi 

gwo sendika anplwaye piblik nan Eta a  
  
Gouvènè Kathy Hochul te anonse jodi a ke administrasyon li an te rive jwenn yon akò 
kontraktyèl avèk Asosyasyon Anplwaye Fonksyon Piblik (Civil Service Employe 
Association, CSEA) la, pou yon manda 5 ane k ap dire jiska 1 avril 2026. Akò a sijè ak 
ratifikasyon manm sendika a, ki gen ladan plis pase 52,000 anplwaye Eta New York 
nan yon bann kalite wòl.  
  
"Akò sa gayan-gayan pou manm CSEA yo ak Eta New York", Gouvènè Hochul te 
deklare. "Mwen bat bravo pou lidèchip CSEA pou efò yo pou reyalize akò sa epi mwen 
rekonesan pou gason ak fanm CSEA ki travay di yo ki, pandan pandemi an, te kontinye 
founi sèvis esansyèl pou Nouyòkè yo. Akò sa rekonèt enpòtans ak valè travay sa a pou 
popilasyon nan gwo eta nou an".  
  
Prezidan CSEA a, Mary E. Sullivan, te deklare, "Akò pwovizwa sa rekonèt manm 
devwe CSA yo ki te kenbe eta a fonksyonèl pandan tout pandemi COVID la epi yo 
kontinye fè chak jou. Mwen ta renmen espesyalman rekonèt ak remèsye ekip 
negosyasyon CSEA a. Yo te travay san pran souf pou asire ke manm nou yo jwenn yon 
bon akò ki rekonèt valè yo".  
  
CSEA reprezante plis pase 52,000 anplwaye Eta New York nan kat inite negosyasyon 
yo. Manm òdinè CSEA yo dwe ratifye akò kontraktyèl sa.  

